
Fimleikadeild Umf. Selfoss

Handbók 

Vor 2007

Inngangur

Hlutverk þessarar handbókar er að vera stjórn og starfsmönnum Fimleika-deildar Umf. Selfoss sem og iðkendum hjá félaginu og foreldrum/forráða-mönnum þeirra til upplýsingar um skipulag og starfsemi deildarinnar.

Fjöldi félagsmanna hjá Fimleikadeild UMFS hefur vaxið mikið síðastliðin ár með tilheyrandi fjölgun þjálfara og þar af leiðandi meiri vinnu í kringum deildina.
Um áramótin 2007/2008 má gera ráð fyrir miklum breytingum á aðstæðum deildarinnar þegar hún fær til umráða nýja æfingaaðstöðu í íþróttahúsi Sunnu-lækjarskóla. Við hönnun hússins var sérstaklega litið til þarfa hópfimleika og verður það án efa mikil lyftistöng fyrir deildina að fá húsnæði sem sniðið er að hennar þörfum. Með nýju húsi verður vonandi einnig hægt að takast á við ný verkefni sem við höfum haft hug á að sinna en ekki haft aðstöðu til.
Markmið Fimleikadeildarinnar er að vinna gott starf til hagsbóta fyrir iðkendur í fimleikum sem og fyrir það samfélag sem við búum í.

Til að tryggja að svo megi verða er nú ráðist í setja á blað það skipulag sem stuðst hefur verið við í starfi deildarinnar, skerpt á ýmsum þáttum og hugað að framtíðarverkefnum. 

Til þess að koma skipulagi deildarinnar á blað er stuðst við gæðaverkefnið Fyrirmyndarfélag ÍSÍ og stefnt á að fá viðurkenningu ÍSÍ sem slík deild. Formleg vinna við verkefnið hófst í ársbyrjun 2007 en segja má að það sé búið að vera á verkefnalista deildarinnar í tvö ár án þess að formlega væri ráðist í vinnu við það fyrr en nú.
Handbók Fimleikadeildar UMFS verður uppfærð í heild sinni a.m.k. einu sinni á ári og oftar ef þurfa þykir.

1. Skipulag deildarinnar
Fimleikadeild UMFS er deild innan Ungmennafélags Selfoss. Í deildinni eru stundaðir almennir fimleikar, hópfimleikar og einnig er starfræktur íþróttaskóli fyrir börn 2-4 ára. Í stjórn deildarinnar eiga sæti 7 aðilar, formaður, gjaldkeri og ritari auk 4 meðstjórnenda. Við deildina starfar yfirþjálfari sem ber ábyrgð á faglegu starfi deildarinnar.

Lög UMFS er að finna í viðauka I við handbók þessa.

1.1 Markmið

Fjöldi félagsmanna hjá Fimleikadeild UMFS hefur vaxið mikið síðastliðin ár og starfsemin aukist að sama skapi. Aukið umfang í rekstri deildarinnar krefst þess að skipulag og starfshættir séu nokkuð vel skilgreindir. Markmið deildar-innar er að festa í sessi gott skipulag á innri starfsemi deildarinnar sem til framtíðar mun leggja grunn að farsælu starfi hennar. Deildin vill móta áætlun til lengri tíma sem mun efla starf þjálfara, iðkenda, stjórnenda, foreldra/for-ráðamanna og annarra félagsmanna og að það skili sér í markvissari þjálfun og aukinni vellíðan iðkenda. Deildin hefur að leiðarljósi að íþróttaiðkun innan hennar skuli vera þroskandi, bæði líkamalega, andlega og félagslega.  
1.1.1 Íþróttaleg markmið

Markmið deildarinnar er að sem flestir einstaklingar í öllum aldurshópum geti stundað fimleika innan hennar, hvort sem valið er að stunda fimleika sem keppnis- og afreksíþrótt eða sem líkamsrækt og ánægjunnar vegna.
Hjá yngsta aldursflokknum er meginmarkmið þjálfunar að auka hreyfiþroska; þol, jafnvægi, samhæfingu, kraft og liðleika, sem og að vekja áhuga á hreyf-ingu og íþróttum. Æfingar eiga því að vera fjölbreyttar, skemmtilegar og fara að hluta til fram í leikformi. Því eldri sem iðkendur verða því meiri er  áherslan á æfingar til að auka þol, kraft og liðleika sem og tæknilega færni, en einnig lögð áhersla á að æfingar séu ánægjulegar og að leikgleði ríki. Hjá elstu iðkendum deildarinnar er meginmarkmið þjálfunar að viðhalda og bæta áður lærða tækni, ásamt þvi að auka þol, kraft, hraða og liðleika.

Deildin leggur áherslu á góða aðstöðu til íþróttaiðkunar. Til þess að stuðla að bættri aðstöðu hefur deildin á liðnum árum sjálf keypt og fjármagnað kaup á áhöldum til fimleikaiðkunar.  Í byrjun árs 2008 flytur deildin í nýtt íþróttahús við Sunnulækjarskóla. Við það mun öll aðstaða batna við og flutningur iðkenda á áhöldum minnka. Lögð er áhersla á að minnka líkur á meiðslum við æfingar og tryggja öryggi iðkenda í hvívetna.

Deildin leggur kapp á að rækta hæfileika hvers og eins. Deildin leggur metnað sinn í að styðja við keppnis- og afreksfólks og að ræktaður sé með þeim vilji til afreka og framfara.
Deildin hefur það einnig að markmiði sínu að:

· Geta boðið þjálfun við hæfi allra aldurshópa 
· Geta boðið þjálfun við hæfi allra hvort heldur til keppni eða líkamsræktar

· Þjálfarar séu vel menntaðir og hæfir í sínu starfi

· Geta boðið stúlkum og drengjum jöfn tækifæri

· Stuðla að heilbrigði og hollum lífsvenjum hjá iðkendum

· Stuðla að því að iðkendur temji sér aga og stundvísi og beri virðingu fyrir umhverfi sínu og félögum.

· Vinna gegn brottfalli eldri iðkenda

· Skapa afreksfólki sínu bestu aðstæður til iðkunar og keppni

· Eiga afreksfólk í hópfimleikum og almennum fimleikum sem er í toppbaráttu hér á landi og fulltrúa á Norðurlanda- og Evrópumeistaramótum.

Í nýju íþróttahúsi stefnir deildin að því að bjóða upp á fimleika fyrir fullorðna, fimleika  fyrir fatlaða, samtarf við eldri borgara t.d. með hreyfiþjálfun og dans o.s.frv. Til þessa hefur deildin ekki haft aðstæður til að bjóða upp á æfingar fyrir sérhæfðari hópa.
1.1.2 Félagsleg markmið

Með íþróttaiðkun hjá Fimleikadeild UMFS skal lögð áhersla á að skapa andrúmsloft sem einkennist af ánægju, áhuga og metnaði þar sem allir fá að njóta sín í leik og starfi.

Markmið deildarinnar eru:

· Að iðkendur vinni saman, umgangist aðra af virðingu og umhyggju.
· Að félagsleg samstaða sé mikil meðal iðkenda, þjálfara, stjórnar og foreldra/forráðamanna og annarra sem koma að starfi deildarinnar.
· Að styrkja sjálfsmynd iðkenda, bæði andlega og líkamlega.
· Stuðla að góðum samskiptum foreldra og barna í gegnum íþróttina.
· Að traust og samvinna einkenni starf deildarinnar fremur en samkeppni.
· Að iðkendur kynnist og eignist góða félaga sem þeir tengjast vináttuböndum.
1.1.3 Fjárhagsleg markmið

Fjárhagsleg markmið deildarinnar eru:

· Að rekstur deildarinnar sé hallalaus.
· Að æfingagjöldum sé haldið í lágmarki.
· Að bókhald sé fært reglulega.
· Að unnið sé að því að fá fasta styrktaraðila til samstarfs við deildina.
· Laun þjálfara séu samræmd og þeir fái greitt samkvæmt menntun og reynslu.
· Að þjálfarar séu launþegar.
1.2 Skipurit

Skipurit Fimleikadeildar UMFS lýsir uppbyggingu deildarinnar og starfsemi hennar.

1.3 Skipun stjórnar og hlutverk stjórnarmanna

Stjórn er kosin á aðalfundi deildarinnar.  Stjórnarmenn eru kjörnir til eins árs í senn.  Kosinn er formaður, gjaldkeri og ritari og fjórir meðstjórnendur. Leitast skal við að í stjórn sitji bæði karlar og konur. Upplýsingar um stjórnarmenn er að finna í viðauka II.

1.3.1 Áheyrnarfulltrúi ungs fólks á aldrinum 16-25 ára 
Stefna deildarinnar er að ungt fólk eigi áheyrnarfulltrúa í stjórn. Með því má tryggja að rödd ungs fólks heyrist og hugmyndir þeirra, óskir og þarfir komist á framfæri. Einnig stuðlar þetta að eðlilegri endurnýjun á leiðtogum innan deild-arinnar. Eftir aðalfund ár hvert tilnefna þjálfarar og iðkendur í meistarahópum áheyrnarfulltrúa ungs fólks í stjórn.
1.3.2 Hlutverk stjórnar og stjórnarmanna
Stjórnarmenn eru kjörnir á aðalfundi ár hvert.  Starf sjórnar deildarinnar er í samræmi við lög UMFS, sjá viðauka I og heimasíðu Umf. Selfoss; http://www.umfs.is/um-felagid/log-umfs/
Stjórn hefur umsjón með starfi deildarinnar og fjárhag. Stjórnin framfylgir sam-þykktum aðalfundar og ræður daglegum rekstri, þar á meðal ráðningu þjálfara og launakjörum þeirra. Stjórn heldur nákvæmt félaga- og iðkendatal skv. lög-um og reglum UMFÍ og ÍÓÍ. Félaga- og iðkendatal er fært í Felix og skal skilað til aðalstjórnar UMFS fyrir 30. janúar ár hvert.

Rekstur deildarinnar skal vera hallalaus á hverju ári.  Aðalstjórn UMFS setur  verklagsreglur um fjárreiður og bókhald deilda þess og hefur framkvæmda-stjórn eftirlit með því að þeim sé fylgt.  Aðalfundur deildar skal samþykkja fjárhagsáætlun sem þarf að fá staðfestingu aðalfundar félagsins til að öðlast gildi.  Deildum UMFS er óheimilt að stofna til fjárskuldbindinga umfram fjár-hagsáætlun nema með samþykki framkvæmdastjórnar.  

Deildin aflar fjár til sinnar starfsemi og hefur tekjur af: 
a. Árgjöldum deildarinnar. 
b. Æfingagjöldum. 
c. Styrktarfélagsgjöldum. 
d. Ágóða af íþróttamótum. 
e. Lottótekjum skv. skiptareglum og öðru fjármagni til skipta. 
f. Öðrum tekjuöflunarleiðum sem ekki rekast á við starf annarra deilda. 

Stjórnin skal halda skýrslu um starf deildarinnar sem lögð skal fyrir aðalfund deildarinnar og afhent aðalstjórn til birtingar í ársskýrslu félagsins.
Aðalfundur fimleikadeildar skal haldinn eigi síðar en 31. mars fyrir liðið starfs-ár. Atkvæðisrétt á aðalfundi deildar hafa allir félagar deildarinnar, enda hafi þeir greitt öll lögboðin gjöld.  Kjörgengir eru þó aðeins félagar deildarinnar sem náð hafa 15 ára aldri, nema til formanns og gjaldkera verða þeir að vera 18 ára.  Til aðalfundar skal boða með viku fyrirvara með auglýsingu í staðarblöð-um og er hann löglegur sé löglega til hans boðað.  Stjórn skal leggja fyrir aðalfund fjölfaldaða ársskýrslu, ársreikninga og fjárhagsáætlun. 

Dagskrá aðalfundar skal vera sem hér segir: 
1. Formaður deildarinnar setur fundinn. 
2. Kosinn fundarstjóri. 
3. Kosinn fundarritari. 
4. Fundargerð síðasta aðalfundar lögð fram til samþykktar. 
5. Formaður leggur fram ársskýrslu deildarinnar. 
6. Gjaldkeri leggur fram og útskýrir endurskoðaða reikninga, sem síðan eru bornir undir atkvæði. 
7.    Gjaldkeri leggur fram fjárhagsáætlun til afgreiðslu. 
8. Stjórnarkjör: a. Kosinn formaður.  
b. Kosinn gjaldkeri  

c. Kosinn ritari.  
d. Kosnir  meðstjórnendur, eftir ákvörðun fundarins. 
9. Önnur mál. 
Á aðalfundi ræður meirihluti atkvæða úrslitum allra mála.  Kosning deildar-stjórna skal vera skrifleg, ef þurfa þykir.  Ef atkvæði eru jöfn skal kosið bund-inni kosningu og fáist enn ekki úrslit skal hlutkesti ráða. 

Vanræki deildin að halda aðalfund á tilsettum tíma, skal framkvæmdastjórn UMFS boða til fundarins og sjá um framkvæmd hans.
Stjórn hefur umsjón með starfsemi deildarinnar og fylgir eftir stefnumörkun og áherslum félagsins. Stjórn ræður yfirþjálfara og í samstarfi við hann þjálfara og aðstoðarþjálfara. Stjórnin leitast við að vera leiðandi afl í félagsstarfi deildar-innar og virkjar þjálfara, iðkendur, foreldra/forráðamenn og aðra aðila til sam-starfs. Stjórn deildarinnar fundar að meðaltali einu sinni í mánuði.
Samantekt um helstu hlutverk stjórnarmanna fylgja hér á eftir en ekki er um tæmandi upptalningu að ræða.

1.3.2.1 Formaður

Formaður hefur yfirumsjón með starfsemi deildar og fylgir eftir stefnumörkun og áherslum deildarinnar. Hann hefur ásamt gjaldkera umsjón með gerð rekstraráætlunar fyrir deildina. Formaður boðar til stjórnarfunda. Formaður deildarinnar á sæti í aðalstjórn UMFS.  Formaður situr formannafundi FSÍ.

Varaformaður er staðgengill formanns í fjarveru hans.  Varaformaður er skipaður af stjórn á fyrsta stjórnarfundi nýkjörinnar stjórnar.

1.3.2.2 Gjaldkeri

Gjaldkeri er ábyrgur fyrir fjárhag og bókhaldi deildarinnar. Gjaldkeri sér um gerð rekstraráætlanunar og leggur hana fyrir stjórn ásamt formanni. Gjaldkeri skilar bókhaldi til bókhaldsstofu mánaðarlega, fylgist með að bókhald deildar-innar sé rétt fært og samkvæmt reglum félagsins. Hann skilar bókhaldi til skoðunarmanna fyrir aðalfund og yfirfer og áritar ársreikning. Gjaldkeri sér um greiðslu launa og reikninga félagsins. Hann hefur yfirumsjón með fjáröflunum fyrir deildina.
1.3.2.3 Ritari

Ritari er ábyrgur fyrir fundargerðum, bæði gerð þeirra, dreifinu og varðveislu. Fundargerð er send stjórn eins fljótt eftir fund og auðið er, afrit er sent til framkvæmdastjóra UMFS. Ritari hefur umsjón með útgáfu- og kynningarmál-um deildarinnar. Ritari heldur til haga sögu deildarinnar, s.s. með söfnun á blaðaúrklippum ofl.
1.3.2.4 Meðstjórnendur

Meðstjórnendur taka virkan þátt í stjórnun deildarinnar. Einn meðstjórnandi skal kjörinn varaformaður og vera staðgengill formanns.

Stjórn tilnefnir einn aðila sem ber ábyrgð á heimasíðu deildarinnar og hvernig fréttum af mótum og öðru starfi deildarinnar er komið þar inn og einnig í staðarblöð og aðra fjölmiðla þegar það á við.  

Í viðauka III er að finna gróft yfirlit yfir starf stjórnar deildarinnar.

1.3.2.5 Foreldraráð

Stjórn deildarinnar hefur frumkvæði af því að skipa foreldraráð í meistarahóp-um. Foreldraráð skal skipað þremur foreldrum/forráðamönnum iðkenda í hverjum meistararhópi. Foreldraráð starfar sjálfstætt en í samvinnu við stjórn deildarinnar. Stjórn skipar einn tengilið inn í hvert foreldraráð. Tengiliður stjórnar mætir á fundi foreldraráðs og samræmir störf stjórnar og foreldraráðs. Fulltrúar úr foreldraráði mæta á fundi stjórnar og á fundi með þjálfurum sé þess óskað.
Meginhlutverk foreldraráða er:

· Að standa vörð um hagsmuni iðkenda í meistarahópum.
· Að efla samskipti milli foreldra annars vegar og stjórnar deildarinnar og þjálfara hins vegar.
· Að stuðla að bættri vellíðan iðkenda meistarahópa í leik og starfi.
· Að stuðla að betri árangri í starfi meistarahópa.
· Að standa að baki meistarahópum við fjáröflun.
Foreldraráð geta stofnað bankareikninga fyrir meistarahópa þar sem haldið er utan um fjáraflanir hópsins. Bankareikningar skulu ávallt stofnaðir á kennitölu fimleikadeildarinnar og koma fram í bókhaldi hennar. Foreldraráðum er ekki heimilt að skuldsetja meistarahóp án samþykkis stjórnar deildarinnar. 

Fjáraflanir skal bera undir stjórn deildarinnar og skal leitast við að fara ekki inn á aðrar fjáraflanir fimleikadeildar eða fastar fjáraflanir annarra deilda UMFS.

Foreldraráð hefur umsjón með fjáröflunum meistarahópa og skal einn fulltrúi í hverju foreldraráði bera ábyrgð á bankareikningi hópsins. Fjáraflanir meistara-hópa skulu fjármagna ferðir á mót, sýningar eða í æfingabúðir erlendis, eftir því sem þarf.  Einnig geta meistarahópar fjármagnað kaup á fatnaði s.s. dans-göllum, æfingagöllum, upphitnunarfatnaði, með öflun styrkja frá fyrirtækjum og/eða samtökum eða annars konar fjáröflunum.
Stjórn og yfirþjálfari í samvinnu við foreldraráð ákveða ferðir erlendis. For-eldraráð getur haft frumkvæði að slíkri ferð en lokaákvörðun liggur hjá stjórn og yfirþjálfara.  

1.3.2.6 Aðrar nefndir og ráð

Heimilt er að stofna aðrar nefndir og ráð vegna tímabundinna verkefna t.d. vegna samantektar á sögu deildarinnar, fjármögnun stórra verkefna, vegna vals eða breytinga á félagsbúningi  o.s.frv.  Almennt gildir um nefndir á vegum deildarinnar að þær hafa tillögurétt en ekki ákvörðunarrétt og þær mega ekki stofna til skulda án samþykkis stjórnar deildarinnar.

1.4 Starfsmenn deildarinnar og hlutverk

Starfsmenn deildarinnar eru yfirþjálfari í hálfu starfi, þjálfarar í hlutastörfum, umsjónarmenn íþróttaskóla og aðstoðarmenn í íþróttaskóla í hlutastörfum. Upplýsingar um þjálfara og menntun þeirra er að finna í viðauka IV. Fram-kvæmdastjóri UMFS er deildinni til aðstoðar í einstökum verkefnum s.s. eins og við gerð handbókar þessar. 
1.4.1 Yfirþjálfari
Yfirþjálfari hefur yfirumsjón með þjálfurum deildarinnar og þjálfun iðkenda. Yfirþjálfari starfar í samráði við stjórn deildar. Hann samræmir þjálfun innan deildar, stýrir þjálfarafundum og stuðlar að samstarfi þjálfara. Yfirþjálfari tekur þátt í starfi yfirþjálfara UMFS við niðurröðun tíma í íþróttahús. Yfirþjálfari ræður þjálfara í samráði við stjórn og raðar þeim á hópa. Yfirþjálfari raðar hópum í íþróttahús og skipuleggur uppröðun áhalda.
Starfssvið yfirþjálfara:

· Mætir á stjórnarfundi, hefur tillögurétt en ekki atkvæðisrétt.
· Heldur þjálfarafundi minnst tvisvar sinnum á önn.
· Skiptir iðkendum í hópa.
· Afhendir þjálfurum hópalista, æfingaplan, nemendareglur, reglur vegna áhalda o.fl.

· Afhendir gjaldkera og formanni hópalista vegna innheimtu æfinga-gjalda.

· Hengir upp tilkynningu í íþróttahúsi um hópaskiptingu, æfingatíma og þjálfara.

· Safnar skráningum sem koma utan skráningardaga frá þjálfurum og kemur þeim til gjaldkera.

· Gerir greinargerð um fimleikamann ársins.

· Kýs ásamt þjálfurum félaga ársins, þann sem fær viðurkenningu fyrir framfarir og ástundun og efnilegasta unglinginn. Yfirþjálfari gerir greinargerð fyrir stjórn vegna þessara þriggja viðurkenninga.

· Hefur samráð við stjórn um mót og annað félagsstarf s.s. Jólasýningu, opið hús, sýningar o.fl.
· Geymir lykla að læstum tækjum.
· Sér um að þjálfarar láti iðkendur fá dreifibréf.

· Sér um skráningu keppenda á mót.
· Sér um að fyllt sé á sjúkratösku deildarinnar.
1.4.2 Þjálfarar
Þjálfarar sjá um þjálfun á ákveðnum hópi iðkenda og starfa í samráði við yfirþjálfara. Þjálfarar sjá um sinn hóp á mótum og sýningum, auk þess að koma að félagsstarfi innan hópsins og/eða deildarinnar. Sjá nánar um starfsskyldur þjálfara í viðauka V – Ráðningasamningur þjálfara. 
1.4.3 Aðstoðarþjálfarar

Aðstoðarþjálfarar eru þjálfurum til aðstoðar þegar um stóra hópa er að ræða. Þeir aðstoða við kennslu, mót, sýningar og félagsstörf. Í forföllum þjálfara sjá aðstoðarþjálfarar um þjálfun hóps. Sjá nánar um starfsskyldur aðstoðar-þjálfara í viðauka VI – Ráðningasamningur aðstoðarþjálfara. 

1.4.4 Umsjónarmenn íþróttaskóla

Skipuleggja starf í íþróttaskóla, ákveða hvernig aldurshópum er skipt upp og í hversu marga hópa.  Sjá um allt faglegt starf íþróttaskóla og raða aðstoðar-mönnum á áhöld og gefa þeim leiðbeiningar.
1.4.5 Aðstoðarmenn íþróttaskóla

Eru til aðstoðar umsjónarmönnum íþróttaskóla. Leiðbeina börnum og fylgjast með að þau fylgi fyrirmælum. Passa að börn í íþróttaskóla stefni hvorki sjálf-um sér né öðrum börnum í hættu.

1.5 Félagatal

Félagar í Fimleikadeild Umf. Selfoss eru skilgreindir í lögum UMFS.

1.5.1 Félagar

Félagi getur hver sá orðið sem æskir þess og greiðir árgjald. Félagar skuld-binda sig til að fara að lögum félagsins, hlíta keppnisreglum og vera félaginu til sóma hvarvetna sem þeir koma fram á vegum eða fyrir hönd félagsins. Aðal-stjórn UMFS er heimilt að víkja félaga úr félaginu hafi hann brotið gegn lögum félagsins eða álíti hún framkomu hans eða gjörðir að öðru leyti vítaverðar.
1.5.2 Styrktarfélagar

Heimilt er að afla styrktarfélaga sem hafa öll sömu réttindi og aðrir félagar.  Ákveða skal félagsgjald styrktarfélaga á aðalfundi fimleikadeildar.  
1.6 Samskipti

1.6.1 Fundir

Umræður og ákvarðanatökur í deildinni fara fram á formlegum fundum, þannig að tryggt verði að ákvarðanir séu teknar með lýðræðislegum hætti.  Aðalfund skal boða í samræmi við lög UMFS.  Stjórnarfundi skal að jafnaði  halda einu sinni í mánuði og er æskilegt að ákveða fasta fundartíma.

Almennir fundir eru haldnir eftir þörfum.

1.6.2 Fundarboð

Formaður boðar stjórn á fund með hæfilegum fyrirvara.  Fundarboð skal innihalda upplýsingar um fundartíma, fundarstað og dagskrá fundarins og fundargerð síðasta fundar ef við á.  Ef ekki er annað tekið fram er formaður fundarstjóri.

1.6.3 Fundargerðir
Fundargerð er söguleg heimild og sönnunargagn um fund og þarf því að vera áreiðanleg, nákvæm og færð af hlutleysi. Ritari ritar fundargerð. Fundargerðir skulu vera stuttar, skýrar og settar fram á skipulegan hátt. Miða skal við eftir-farandi uppröðun: Fundartími, fundarstaður, fundarmenn, fundarstjóri ef annar en formaður, dagskrá, lýsing og ákvarðanataka, fundarritari ef annar en ritari.  Í fundargerð skal einnig taka fram hvar og hvenær næsti fundur verði haldinn.

Fundargerð er útdráttur á umræðum fundarins. Gera skal skýran mun á aðal-atriðum og aukaatriðum og miða við kjarna máls, en sleppa nánari útskýring-um. Geta skal um allar ákvarðanir fundarins.

Fundargerð síðasta fundar skal staðfesta í byrjun hvers fundar.

Fundargerð skal að jafnaði send þeim sem boðaðir eru á fundinn, einnig skal senda afrit til framkvæmdastjóra UMFS sem leggur þær fyrir framkvæmda-stjórn.

1.6.4 Bréf og orðsendingar

Mikilvægt er að bréf og orðsendingar sem sendar eru út í nafni deildarinnar séu rituð samkvæmt reglum um íslenskt málfar og séu félaginu til sóma. Bréf send út á vegum deildarinnar eru á ábyrgð formanns. Orðsendingar til iðkenda eru á ábyrgð deildar og/eða þjálfara.

2. Umgjörð þjálfunar og keppni

2.1 Stefna Fimleikadeildar UMFS

Deildin fylgir stefnuyfirlýsingu ÍSÍ um íþróttir barna og unglinga.  Stefnu-yfirlýsingin er aðgengileg á heimasíðu ÍSÍ: http://www.isisport.is/isinew/fyrirm/itarefni/Stefnuyfirlysing_um_ithrottir_barna_og_unglinga.pdf
Stefna deildarinnar er að sinna hverjum einstaklingi eins vel og hægt er miðað við persónulega getu og áhuga.  Fimleikadeildin leggur metnað sinn í að hafa á sínum snærum menntaða þjálfara og hvetur þjálfara til að afla sér menntun-ar og viðhalda henni.

2.2 Nemendareglur

1. Nemendur mæti stundvíslega og séu tilbúnir í fötum þegar tíminn hefst.

2. Nemendur bíði stilltir inni í klefa þar til þjálfari sækir þá.

3. Nemendur mæti snyrtilega til fara, án allra skartgripa og úra. Þeir sem hafa sítt hár hafi teygju eða spennu í hárinu.  Hægt er að geyma verðmæti í afgreiðslunni en við mælum ekki með að þau séu meðferðis.
4. Nemendur fari út úr salnum strax að lokinni æfingu og gæti þess að skilja engan fatnað eftir inni í sal

5. Nemendum er stranglega bannað að vera með tyggjó eða annað sælgæti í tímum. Leyfilegt er að vera með vatnsbrúsa inni í sal.

6. Mikilvægt er að vera duglegur að mæta á allar æfingar til að hægt sé að vinna að settum markmiðum.

7. Foreldrum/forráðamönnum er ekki heimilt að horfa á æfingar þar sem það truflar kennsluna og æfingar barnanna. Foreldrum verður þó boðið að horfa á eina æfingu fyrir áramót og eina æfingu eftir áramót til að sjá hvað börnin eru að fást við.

2.3 Þagnarskylda

Þjálfarar eru bundnir þagnarskyldu hvað varðar upplýsingar um persónulega hagi iðkenda og gildir þagnarskyldan þótt þjálfari láti af störfum. Það sama á við um aðra starfsmenn og stjórnarmenn deildarinnar.

2.4 Agavandamál og brot á nemendareglum
1. Iðkendur skulu fylgja þeim reglum sem deildin/þjálfari setur er varða hegðun og framkomu.  Ef iðkandi á barns- og unglingsaldri hlýtir ekki þeim reglum getur þurft að hafa samband við foreldra/forráðamenn, láta þá vita af ástandinu og biðja þá um að sjá til þess að iðkandi hagi sér í samræmi við reglur og trufli ekki æfingu.  Ef iðkandi á við ofvirkni eða önnur geðræn vandamál að etja er foreldri/forráðamaður hvattur til að gera þjálfara grein fyrir því. Foreldri/forráðamaður ber ábyrgð á því að iðkandi hafi ekki verulega truflandi áhrif á æfingar hópsins.
2. Ef ofannefnt dugir ekki til að bæta hegðun og framkomu iðkanda er þjálfara heimilt að vísa iðkanda burt tímabundið og skal þjálfari tilkynna það iðkanda, foreldrum/forráðamönnum hans sem og yfirþjálfara.
3. Ef endurtekið þarf að vísa iðkanda tímabundið frá æfingu skal þjálfari í samráði við yfirþjálfara og í samvinnu við iðkanda og foreldra/forráðamanna hans leita leiða til að bæta ástandið.
4. Þjálfari, yfirþjálfari og stjórn geta í sameiningu ákveðið að vísa iðkanda alfarið frá æfingum, ef talið er að allar leiðir til úrbóta hafi verið reyndar.  Foreldrum/forráðamönnum iðkanda er þá tilkynnt sú niðurstaða.
2.5 Skyldur þjálfara

Þjálfari skal ávallt koma vel undirbúinn á æfingu og vanda til kennslu. Hann er fyrirmynd iðkenda, heldur uppi reglu og aga á æfingum og leitast við að vera félaginu til sóma hvort heldur er á æfingum eða keppni. Þjálfari kemur vel fram við iðkendur og mismunar þeim ekki, er virkur á æfingum og laðar fram það besta hjá hverjum einstaklingi.

Þjálfari vinnur eftir kennslu- og æfingaskrá deildarinnar, sem er a.m.k. endur-skoðuð fyrir hvern starfsvetur. Þjálfari skipuleggur fyrirfram hvern tíma skrif-lega og kennir með markvissum hætti.

Þjálfari á að hafa þekkingu á skyndihjálp og ber skylda til að kynna sér allar öryggisreglur er lúta að viðkomandi aðstöðu. Búnað skal yfirfara fyrir hverja æfingu eins og þurfa þykir. Fara skal yfir grunnatriði öryggis í æfingasal með iðkendum í byrjun hverrar annar og/eða þegar iðkendur hefja þjálfun á ákveðnu sviði eða þar sem ákveðinn búnaður er notaður. Minna skal á öryggisreglur reglulega.

Þjálfari á að vera inni í æfingasal þegar æfingar fara fram, ef nauðsynlegt reynist fyrir þjálfara að yfirgefa salinn, tekur aðstoðarþjálfari við þjálfun, ef ekki er aðstoðarþjálfari til staðar skal leita aðstoðar annarra þjálfara eða gera hlé á æfingum eða gefa fyrirmæli um æfingar sem ekki eru taldar fela í sér slysa-hættu.
Þjálfara ber að virða og framfylgja forvarnarstefnu deildarinnar.

Þjálfari skal mæta tímalega áður en æfing hefst og fylgja almennum húsreg-lum í íþróttahúsi. Við upphaf æfingar skal þjálfari sækja nemendur í búnings-klefa og við lok æfingar sjá til þess að iðkendur fari til búningsklefa sinna. Þjálfari ásamt iðkendum sér um að taka út og raða áhöldum og tækjum sem 
notuð eru við æfingar. Tryggja skal að rétt sé gengið frá öllum áhöldum í lok æfingar.
Þjálfarar fylla út tímaskýrslu sína eigi síðar en síðasta dag mánaðar og koma henni til yfirþjálfara eða skilja eftir í viðeigandi möppu.
Þjálfara ber að tilkynna forföll til yfirþjálfara og aðstoðarþjálfara eins fljótt og auðið er.  Hann ber ábyrgð á því að útvega forfallaþjálfara í sinn stað.  Takist honum það ekki skal hann tilkynna það til yfirþjálfara. Falli æfing niður ber honum skylda til að láta iðkendur og yfirþjálfara vita eins fljótt og auðið er.

Varðandi nánari starfslýsingar yfirþjálfara er vísað í kafla 1.4.1 og þjálfara og aðstoðarþjálfara í viðauka V og VI við handbók þessa.

2.6 Áætlanagerð þjálfara

Þjálfari skipuleggur þjálfun hóps í samráði við yfirþjálfara í upphafi hvers tíma-bils og fyrir hverja æfingu eða mót og vandar öll vinnubrögð.

Í upphafi hvers tímabils gerir þjálfari áætlun fyrir allt tímabilið og ákveður í grófum dráttum hvernig þjálfun á tímabilinu verði háttað.  Í áætluninni skal gera ráð fyrir öllum mótum á tímabilinu. Út frá því skipuleggur hann starfið og tímaseðil fyrir hvern tíma. Þannig fæst góð yfirsýn yfir þjálfunina og minni líkur eru á að það gleymist að taka fyrir ákveðna þætti í þjálfuninni. Sjá viðauka VII Kennsluáætlun yfirþjálfara og þjálfara eftir hópum.

2.7 Viðveruskráning

Þjálfari skráir viðveru nemenda á hverri æfingu. Þannig er hægt að fylgjast með fjölda iðkenda og fá yfirlit yfir ástundun þeirra. Nota skal viðveruskráning-arblöð sem yfirþjálfari útvegar þjálfara. Útfyllt eyðublöð skal afhenda yfirþjálf-ara við lok hvers mánaðar.
2.8 Búningar 

Markmið deildarinnar er að hafa ávallt til sölu fimleikafatnað fyrir alla aldurs-hópa og bæði kyn.

Iðkendur og þjálfarar skulu ávallt vera hreinir og snyrtilegir til fara á mótum og öðrum uppákomum þar sem þeir koma fram fyrir hönd félagsins og leitast við að vera klæddir búningum deildarinnar og Ungmennafélags Selfoss.

Iðkendur geta í sumum tilvikum fengið lánaða búninga hjá öðrum iðkendum fyrir tilstilli þálfara vegna þátttöku í mótum og sýningum. Lán á búningum til iðkenda er á ábyrgð þjálfara. Fatnaði skal skila í sama ásigkomulagi og þegar þeir voru fengnir að láni.

2.9 Mót
Yfirþjálfari og þjálfarar í samráði við stjórn stuðla að því að veita þeim iðkendum sem hafa þroska og getu til tækifæri á að taka þátt í mótum við hæfi.  Skal stefnuyfirlýsingu ÍSÍ um keppni barna og unglinga höfð að 
leiðarljósi við þátttöku og val á mótum. Þjálfari skal sjá um að tilkynna með góðum fyrirvara þátttöku í mótum með upplýsingum til iðkenda og aðstand-enda þeirra. Við val á keppendum skal þjálfari taka tillit til hæfni, ástundunar og getu iðkandans. Mikilvægt er að allir fái tækifæri til að keppa á mótum við hæfi. Yfirþjálfari annast skráningu á mót og gjaldkeri greiðir mótagjöld.

Þjálfari heldur utan um sinn hóp á mótum og veitir keppendum stuðning, hvatningu og uppörvun. Hann skal brýna fyrir keppendum að vera félaginu til sóma hvar sem þeir koma fram fyrir hönd félagsins.

Þegar mót eru haldin af deildinni skal huga að eftirfarandi þáttum:

1. Taka frá tíma í íþróttahúsi.
2. Auglýsa mótið á viðeigandi stöðum.
3. Setja upp mótaskrá og láta prenta hana.
4. Leigja posa ef þarf.
5. Leigja hljómflutningstæki ef þarf.
6. Hver sér um veitingasölu (deildin eða foreldraráð fyrir meistarahópa).
7. Panta verðlaunapeninga (yfirþjálfari).
8. Íslenski fáninn og fáni UMFS notaðir á mótum Fimleikadeildar.
9. Auglýsingar stuðningsaðila settar upp ef það á við.
10. Gjafir til þátttakenda þegar það á við, sérstaklega þegar um yngri keppendur er að ræða. Tala við styrktaraðila í tíma.

11. Safna saman farandbikurum (fimleikamaður ársins-Jólasýning, 3 bikarar á Minningamóti).
12. Setja upp lista með starfsmönnum mótsins:
a. Mótsstjóri.
b. Kynnir.
c. Tónlistarstjórar.
d. Tölvuvinnsla (tölva og prentri verða að vera á staðnum).
e. Hlaupastelpur (ná í einkunnir hjá dómurum).
f. Dómara- og starfsmannakaffi (ýmist gjaldkeri sem kaupir inn eða foreldrráð annast ef það er með mötuneyti).
g. Umsjón með sal (keppendasvæðum.)

h. Umsjón með búningsklefum – merking á þeim.
i. Umsjón með innmars.
j. Miðasala.
k. Myndavél – sjá um að taka myndir á mótinu.
l. Fánaberi.
m. Verðlaunaafhending.
n. Hjúkrunarfræðingur/læknir/sjúkraþjálfari/sjúkraflutningamaður til taks ef þátttakandi slasast.
Samkvæmt reglum FSÍ er mótsstjórn ábyrg fyrir því að:
- Aldur keppenda sé réttur.
- Keppendur séu félagsmenn þess liðs sem þeir keppa með.
- Keppendur séu tryggðir ef eitthvað gerist.
Á FSÍ-mótum sem deildin heldur fyrir FSÍ gilda sérreglur um mótsstjórn:
· Mótsstjórn er samsett samkvæmt reglum FSÍ.
·  Mótsstjórn er ábyrg fyrir tæknilegu skipulagi, en það er að mótið gangi samkvæmt upphitunar- og keppnisáætlun og að dómarar geti haldið fund fyrir mótið. Til að geta orðið við þessu þarf samstarf við starfs-mann FSÍ og THF, fara eftir reglum FSÍ um hópfimleikamót varðandi áhöld o.fl.

· Mótsstjórn vinnur allan undirbúning á mótsstað og borgar kostnað sem honum fylgir.
· Mótsstjórn er ábyrg fyrir því að þjálfarar keppenda fái í hendur úrslit strax að móti loknu og einnig að koma úrslitum mótsins til skrifstofu FSÍ.
Sjá nánar um móta- og keppnisreglur í hópfimleikum og almennum fimleikum á www.fimleikar.is (FSÍ – reglur).
2.10 Slys á æfingum og mótum

Mikilvægt er að boðleiðir séu skýrar ef slys ber að höndum og að allur búnaður sé til staðar auk þess sem aðgengi að honum sé gott.  Allir þjálfarar skulu kynna sér geymslustað þessa búnaðar og ljúka námskeiði í skyndihjálp eins fljótt og auðið er eftir að þjálfun er hafin.

Sjúkrataska með nauðsynlegustu áhöldum er geymd í þjálfaraherbergi.  Kassinn er í eigu Fimleikadeildar og sér yfirþjálfari um að fyllt sé á hann reglulega.  Kælipokar og klakar eru geymdir í ísskáp í kaffistofu starfsmanna við afgreiðslu.

Við minniháttar áverka skal þjálfari eða aðstoðarmaður sækja viðeigandi búnað í þjálfaraherbergi og sinna hinum slasaða eða biðja um aðstoð starfsmanna hússins.

Við alvarlega áverka skal:

1. Veita fyrstu hjálp

2. Hringja eftir neyðaraðstoð/sjúkrabíl í síma 112

3. Hafa samband við aðstandendur eða forráðamann hóps viðkomandi ef aðstandandi er ekki á staðnum.

Yfirþjálfari ber ábyrgð á því að sjúkrakassi sé yfirfarinn reglulega og í hann sé bætt því sem vantar.  Hann fylgist með því að annar sjúkrabúnaður sé til staðar og í lagi og lætur umsjónarmenn íþróttahúss vita ef svo er ekki.

Ef slys ber að höndum skal þjálfari skrá upplýsingar varðandi slysið á þar til gert eyðublað, kvitta fyrir og skila því til yfirþjálfara.  Ávallt skal vera til staðar læknir, hjúkrunarfræðingur, sjúkraþjálfari, sjúkraflutningamaður eða aðili með sambærilega þekkingu þegar mót eða sýningar fara fram á vegum deildarinnar.

2.11 Afreksmenn

Markmið félagsins er að eiga afreksfólk í fremstu röð bæði í hópfimleikum og almennum fimleikum.

Í þeim tilgangi leitast félagið við að skapa bestu aðstæður sem völ er á bæði hvað varðar húsnæði og aðstöðu en einnig með því að ráða færustu þjálfara sem völ er á hverju sinni og að þjálfun sé hagað þannig að um hámarksþjálfun sé að ræða með það í huga að iðkandinn nái settum markmiðum. Mikilvægt er að uppfræða iðkendur um alla þá þætti sem hafa áhrif á hámarksárangur s.s. næring, hvíld og slálrænir þættir s.s. stjórnun hugans. Stefnan skal ætíð sett á toppinn því það er mikilvægur hvati fyrir yngri iðkendur að hafa afreksmenn sem fyrirmyndir.
2.12 Verðlaun og viðurkenningar

Stefnu barna- og unglingastarfs ÍSÍ er fylgt við afhendingu verðlauna og viður-kenninga innnan deildarinnar. 
Hjá börnum 8 ára og yngri er keppni ekki markmið í sjálfu sér. Sé keppni við-höfð skal hún fara fram á félagsmótum. Mikil áhersla skal lögð á að allir fái tækifæri til að vera með í keppninni og að enginn skuli útilokaður vegna getu. Leikur og leikgleði ráði ríkjum í keppninni.

Hjá 9-10 ára börnum skal keppni fara fram á félagsmótum sem og héraðs- og landshlutavísu.  Áhersla skal lögð á liðakeppni og að allir fái tækifæri til að vera með óháð getu.

Keppandi verður að hafa náð 9 ára aldri á árinu til að öðlast keppnisrétt á hóp-fimleikamótum FSÍ eftir landsreglum.  Til að keppa skv. Team-Gym reglum þarf keppandi að vera á þrettánda ári.
Á mótum FSÍ er keppt er í tveimur aldursflokkum.  Í Team-Gym er keppt 13-18 ára og 16 ára og eldri.  Í landsreglum er keppt í barnaflokki 9-11 ára. Ungl-ingaflokki 12-14 ára, táningaflokki 14-18 ára og fullorðinsflokki 16 ára og eldri.  


Börnum og unglingum ætti ekki að veita stórviðurkenningar s.s. fimleikamaður ársins. 

2.12.1 Uppskeruhátíð Fimleikadeildar

Uppskeruhátíð Fimleikadeildar UMFS er Minningamót Magnúsar Arnar Garðarssonar, fyrrum þjálfara hjá deildinni sem lést ungur að árum í umferða-slysi. Minningamótið er að vori (apríl/maí) þar skulu veittar eftirtaldar viðurkenningar:

1. Viðurkenning fyrir framför og ástundun. Sá sem hlýtur þennan bikar þarf að hafa sýnt mikinn áhuga, mætt vel, unnið vel á æfingum og sýnt framfarir á árinu.
2. Efnilegasti unglingurinn. Sá sem hlýtur þennan bikar er sá unglingur sem er talinn eiga framtíð fyrir sér sem góður fimleikamaður.
3. Félagi ársins. Sá sem hlýtur þennan bikar er sá sem er sterkur í hópnum, jákvæður og góður félagi.
2.12.2 Jólasýning

Á jólasýningu í desember er Fimleikamaður ársins valinn en þann titil hlýtur sá/sú sem hefur náð bestum árangri sem fimleikamaður á árinu. Fimleika-maður ársins er jafnframt í kjöri til sem Íþróttamaður UMFS og Íþróttamaður Árborgar.

Íþróttamaður deildarinnar ætti ekki að vera yngri en 13 ára (á almanaksárinu).

2.13 Kennslu- og æfingaskrár

Yfirþjálfari og þjálfarar endurskoða kennslu- og æfingaskrár allra hópa fyrir upphaf hvers starfsárs. Þjálfarar fylgja kennslu- og æfingaskrá við þjálfun iðkenda. Tímatöflur fyrir æfingar hjá öllum hópum má finna í viðauka VIII.

2.13.1 Almennir fimleikar

Markmið almennra fimleika er að sem flestir geti stundað fimleika við sitt hæfi hvort sem valið er að stunda fimleika sem keppnis- og afreksíþrótt eða sem líkamsrækt og vegna félagsskapsins. Almennir fimleikar eru grunnur að keppni í hópfimleikum. Þeir eru hugsaðir sem almenn grunnþjálfun í byrjun og síðar sem einstaklingskeppnisgrein meðfram hópfimleikum síðar meir. Til þess að hver einstaklingur innan deildarinnar fái sem besta þjálfun við sitt hæfi er nauðsynlegt að skipta nemendum í hópa svo æfingaálag og tímafjöldi passi hverjum og einum.

2.13.2 Hópfimleikar

Markmið hópfimleika er að sem flestir geti stundað hópfimleika við sitt hæfi hvort sem valið er að stunda fimleika sem keppnis- og afreksíþrótt eða sem líkamsrækt og vegna félagsskapsins. Til þess að hver einstaklingur innan deildarinnar fái sem besta þjálfun við sitt hæfi er nauðsynlegt að skipta nem-endum í hópa svo æfingaálag og tímafjöldi passi hverjum og einum.
2.13.3 Íþróttaskóli

Íþróttaskólinn er fyrir börn á aldrinum 2-4 ára. Hann er hugsaður sem tækifæri fyrir foreldrum til að stunda fjölbreytta þjálfun með börnum sínum. Lögð er áhersla á leik og að boðið sé upp á hreyfiþjálfun við hæfi eftir aldri og getu hvers og eins.

2.13.4 Almenningsíþróttadeild

Almenningsíþróttadeild er ekki starfandi eins og er en draumur forsvarsmanna deildarinnar er að í framtíðin verði starfandi öflug almenningsíþróttadeild þar sem í boði er hreyfing við sem flestra hæfi, má þar nefna:

· Fimleika fyrir fatlaða.
· Fimleika fyrir fullorðna.
· Fimleika fyrir unglinga sem ekki stefna á keppni.
· Hreyfingu fyrir eldri borgara, s.s. dans og léttar fimleikaæfingar.
Þar sem boðið hefur verið upp á fjölbreyttara starf hjá fimleikafélögum hefur það hvarvetna skilað fleiri iðkendum og haft góð áhrif fyrir bæði iðkendur og samfélagið í heild.

3. Fjármálastjórn
3.1 Stefna deildarinnar

Deildin færir bókhald sitt samkvæmt reglugerð ÍSÍ um bókhald. Leiðbeiningar ÍSÍ varðandi fjárreiður íþróttahreyfingarinnar má finna á heimasíðu ÍSÍ: http://www.isisport.is/isinew/fyrirm/itarefni/Allt_um_bokhald.pdf.
Bókhald er fært af bókhaldsstofu sem aðalstjórn UMFS hefur samið við um færslu bókhalds félagsins og deilda þess. Formaður, gjaldkeri og fram-kvæmdastjóri UMFS hafa reglubundið eftirlit með fjármálum deildarinnar.

Gjaldkeri ber ábyrgð á greiðslu launa og reikninga og sér um að skila fylgi-skjölum röðuðum og skýrt framsettum til bókhaldsstofu fyrir 10. hvers mánaðar. 

Foreldraráð geta með samþykki stjórnar stofnað reikninga fyrir hópa á kenni-tölu deildarinnar en sérmerkta hópnum. Á þá fer afrakstur fjáraflana fyrir hópana.
3.2 Fjárhagsáætlun 

Við gerð fjárhagsáætlunar eru reikningar fyrra árs hafðir til hliðsjónar. Fjár-hagsáætlun er fyrst og fremst unnin í samvinnu formanns, gjaldkera og yfirþjálfara en skal samþykkt af stjórn. Fjárhagsáætlun skal borin undir aðal-fund til samþykktar og þarf að hljóta samþykki framkvæmdastjórnar UMFS.

Fjárhagsáætlun fyrir komandi rekstrarár er að finna í viðauka IX.

3.3 Ráðning þjálfara

Allir þjálfarar deildarinnar skulu vera launþegar. Laun þjálfara eru samræmd og miðast við menntun, reynslu og aldur. Þjálfari á rétt á hækkun launa sýni hann áhuga og frumkvæði af því að sækja þjálfaranámskeið ÍSÍ og FSÍ. Hækkunin kemur til framkvæmda að hausti og skal þjálfari þá hafa lokið a.m.k. einum hluta (a, b, c) þjálfaranámskeiðs ÍSÍ eða FSÍ, dómararéttindum eða sambærilegri menntun.

Staðlaða ráðningarsamninga við þjálfara deildarinnar er að finna í viðauka V og VI. 

Stjórn auglýsir eftir þjálfurum og sér um ráðningu þeirra í samstarfi við yfirþjálfara.

3.4 Innheimta æfingagjalda

Æfingagjöld eru ákveðin af stjórn fyrir upphaf vetrarstarfs hverju sinni. Gjald-keri er ábyrgur fyrir gerð reikninga og markmiðið er að tryggja skilvísa greiðslu iðkenda á æfingagjöldum.
Skráning iðkenda fer að mestu fram í ágúst fyrir næsta æfingatímabil (sept.-maí). Aðili sem skráir sig telst iðkandi út tímabilið.  Æfingagjöld eru innheimt með greiðsluþjónustu viðskiptabanka deildarinnar með 1 eða 2 greiðslu-seðlum eða með vildargreiðslum visa/euro, allt að 9 greiðslum. Ef greiðslur 
lenda í vanskilum tekur við sjálfvirkt innheimtuferli hjá greiðslu- og innheimtu-þjónustu Intrum. 

Óski iðkandi eftir að hætta iðkun skal iðkandi sem náð hefur 18 ára aldri eða foreldri/forráðamaður ólögráða iðkanda hafa samband við gjaldkera og tilkynna honum um ákvörðun iðkanda.  Gjaldkeri fellir þá niður æfingagjöld frá og með næsta mánuði eftir að honum hefur borist tilkynningin. Ekki er nóg að tilkynna úrsögn til þjálfara.
Deildin veitir systkinaafslátt samkvæmt eftirfarandi reglum:

· Fyrsta barn greiðir fullt gjald (það barn sem er með flesta æfingatíma)

· Annað barn fær 25% afslátt 

· Hvert barn eftir það fær 50% afslátt.

· Systkinaafsláttur gildir ekki um börn í íþróttaskóla

Ef þjálfari boðar aukaæfingar eða æfingar halda áfram eftir að önninni lýkur er greitt aukalega fyrir þær æfingar. Stjórn ákveður hverju sinni hvort mótagjöld eru innifalin í æfingagjöldum eða hvort þau eru innheimt sérstaklega.

Eingöngu skuldlausir iðkendur fá að hefja æfingar að hausti.

Bókhald yngri og eldri flokka er ekki aðskilið þar sem meðalaldur iðkenda deildarinnar er mjög lágur.  Í elsta meistarahópi deildarinnar eru nú einungis 2 stúlkur 19 ára og eldri, tekjur og kostnaður vegna iðkunnar þeirra fellur inn í stóran hóp stúlkna á aldrinum 14-18 ára og er ekki hægt að sundurgreina sérstaklega.

Komi það til að hægt verði að mynda hóp iðkenda sem er yfir 19 ára aldri er stefnt að því að aðskilja fjárreiður yngri og eldri hópa.
3.5 Fjáraflanir

Fastar fjáraflanir Fimleikadeildar UMFS eru sala á friðarkertum Hjálparstofn-unar kirkjunnar í desember og sala á SÁÁ álfum í maí. Allir iðkendur sem hafa aldur til taka þátt í sameiginlegum fjáröflunum deildarinnar.

Um fjáraflanir meistarahópa má lesa í kafla 1.3.2.5 um foreldraráð og kafla 5.1.3 um fjáraflanir.

3.6 Ábyrgð og tryggingar

Allir iðkendur í Fimleikadeild UMFS eru lágmarkstryggðir skv. samningi UMFS við sveitarfélagið Árborg.  Greitt er að fullu fyrir flutning á slysadeild, fyrstu komu og endurkomu. Ef slys ber að höndum á æfingu eða móti skal þjálfari kvitta fyrir og skila gögnum til gjaldkera.
3.7 Eignir 

Yfirþjálfari hefur yfirumsjón með eignum deildarinnar, kemur með tillögur að kaupum á áhöldum og viðhaldi á þeim.

Yfirlit yfir eignir deildarinnar er að finna í viðauka X.

4. Þjálfaramenntun

4.1 Stefna deildarinnar

Stefna deildarinnar er að þjálfarar séu vel menntaðir og áhugasamir um starf sitt. Til að auðvelda þjálfurum að auka menntun sína greiðir deildin helming af gjaldi vegna grunnnámskeiða ÍSÍ og sérgreinahluta FSÍ. Einnig leitast hún við að styrkja önnur námskeið eða afla styrkja fyrir þjálfara þannig að þeir geti sótt áhugaverð námskeið.

4.1.1 Skyndihjálp

Yfirþjálfari og þjálfarar hjá félaginu skulu hafa lokið viðurkenndu grunnám-skeiði um skyndihjálp og leggja fram vottorð því til staðfestingar. Ef þjálfari hefur ekki lokið slíku námskeiði við ráðningu skal hann leitast við að ljúka slíku námskeiði innan sex mánaða frá ráðningu. Yfirþjálfari aðstoðar við val á nám-skeiði.

Aðstoðarþjálfarar eru undanþegnir þessu ákvæði en eru engu að síður hvattir til þess að verða sér úti um þessa menntun.

4.1.2 Þjálfaranámskeið ÍSÍ og FSÍ

Deildin hvetur alla þjálfara til þess að sækja almenna hluta þjálfaranámskeiða ÍSÍ og FSÍ með því að styrkja þá til þess fjárhagslega. Af námskeiðum ÍSÍ og FSÍ greiðir deildin helming af námskeiðsgjaldi. 

Ef þjálfari er í mjög litlu starfshlutfalli getur deildin óskað þess að viðkomandi þjálfari skuldbindi sig til þess að starfa hjá deidlinni í ákveðinn tíma samkvæmt nánara samkomulagi.  Hætti þjálfari störfum hjá deildinni innan umsamins ráðningatíma á deildin endurkröfurétt á hlutfallslegum eftirstöðvum.

Þjálfari á rétt á hækkun launa sýni hann áhuga og frumkvæði af því að sækja námskeið ÍSÍ og FSÍ. Hækkunin kemur til framkvæmda að hausti og skal þjálf-ari þá hafa lokið a.m.k. einum hluta (a, b, c) þjálfaranámskeiðs ÍSÍ eða FSÍ.

4.1.3 Dómaranámskeið

Deildin hvetur þjálfara til að öðlast réttindi sem dómarar og viðhalda þeim, það eykur þekkingu og skilning þeirra á íþróttinni. 
4.1.4 Önnur þjálfaranámskeið

Námskeið sem haldin eru á vegum deildarinnar eru þjálfurum að kostnaðarlausu og gerir deildin þá kröfu um að þjálfarar mæti á þau námskeið.

Deildin stuðlar að því að þjálfarar sæki önnur góð þjálfaranámskeið sem í boði eru á hverjum tíma hérlendis og erlendis. Sækja má um styrki til stjórnar vegna námskeiða sem meta þau faglega í samvinnu við yfirþjálfara. Stjórn leit-ast við að afla styrkja fyrir þjálfara vegna áhugaverðra námskeiða. Þegar um hærri styrkveitingar er að ræða og/eða þjálfari er í mjög litlu starfshlutfalli getur deildin óskað þess að viðkomandi þjálfari skuldbindi sig til þess að starfa hjá 
deidlinni í ákveðinn tíma. Hætti þjálfari störfum hjá deildinni innan umsamins ráðningatíma á deildin endurkröfurétt á hlutfallslegum eftirstöðvum.

4.2 Listi yfir þjálfara deildarinnar

Upplýsingar um þjálfara deildarinnar eru í viðauka IV.

4.3 Þjálfarafundir

Yfirþjálfari heldur a.m.k. tvo fundi með þjálfurum á hvorri önn. Skyldumæting er á þjálfarafundi. Á fundunum er farið yfir skipulag vetrarins og almenn atriði er lúta að starfsemi deildarinnar, reglur og farið yfir nýjungar og breytingar á fimleikastiganum. Farið yfir áhaldatöflur og brýnt fyrir þjálfurum að halda þeim réttum. Farið er yfir mót og aðra viðburði sem eru á starfsárinu. Þjálfaranám-skeið sem eru í boði eru kynnt fyrir þjálfurum og sagt frá því að deildin komi til móts við þjálfara í kostnaði. Dómaranámskeið eru kynnt ef þau eru á döfinni.  Farið er yfir þjálfunaráætlanir hvers hóps fyrir sig.  
5. Félagsstarf

Lögð er áhersla á að þjálfarar leitist við að mynda gott andrúmsloft samkennd-ar á reglubundnum æfingum. Auk þess skulu þjálfarar brjóta upp hefðbundið starf a.m.k. einu sinni á önn með því að halda skemmtikvöld eða með því að bjóða upp á annars konar óhefðbundið starf. 

Með góðu félagsstarfi má auka samstöðu iðkenda, þeir fá tækifæri til að kynn-ast enn betur, eignast góða félaga og tengjast vináttuböndum. Með góðu félagsstarfi og góðum liðsanda má einnig vinna gegn brottfalli iðkenda og þá sérstaklega eldri iðkenda.

Þjálfarar skulu halda fundi með foreldrum/forráðamönnum iðkenda í B, L, og M hópum (áður C, D, T og S1) a.m.k. tvisvar sinnum á vetri.
Foreldrum/forráðamönnum er boðið að fylgjast með æfingum iðkenda einu sinni á hvorri önn.
Deildin heldur jólasýningu þar sem allir iðkendur taka þátt og koma fram. Jóla-sýningin er einn af hápunktum vetrarstarfsins og hefur fyrir löngu skipað sér fastan sess í huga aðstandenda iðkenda sem og bæjarbúa allra og er ómiss-andi hluti jólaundirbúningsins. 

Á vorin er haldið Minningamót sem jafnframt er uppskeruhátið félagsins. Þar eru veittar viðurkenningar til þeirra sem skarað hafa framúr um veturinn. Á Minningamótinu keppa þeir hópar sem aldur hafa til og 8-9 ára iðkendur fá að  sýna fyrir dómara til að æfa sig en án þess að keppa til verðlauna.

Samhliða Minningamótinu eða við lok vorannar er haldið “Fimleikafjör” þar sem yngstu iðkendurnir koma allir saman með foreldrum sínum og systkinum og skemmta sér í salnum. Fimleikafjöri lýkur með grillveislu fyrir alla þátttak-endur.

Iðkendur sem náð hafa keppnisaldri fá tækifæri til að taka þátt í mótum nokkr-um sinnum yfir veturinn, háð aldri og getu.

Stjórn leitast við að eiga gott samstarf við foreldra/forráðamenn iðkenda með því að halda þeim upplýstum um starfið með öflugri heimasíðu www.ufms.is/fimleikar og með útgáfu fréttabréfa þegar þess er þörf.
Allir iðkendur sem hafa aldur til taka þátt í föstum fjáröflunum deildarinnar.

Stjórn og þjálfarar halda sameiginlega uppskeruhátíð að vori, ýmist með matar- eða kaffiboði eða sameiginlegri skemmtiferð.
5.1 Utanlandsferðir

Deildin hvetur til þess að iðkendur fari að lágmarki einu sinni, eftir að þeir komast á þrettánda aldurár, í keppnis- sýningar og/eða æfingaferð erlendis enda sé það liður í að þroska iðkendur sem fimleikamenn og gefa þeim tæki-færi til að keppa, sýna og/eða æfa við bestu aðstæður sem völ er á. Einnig vinna ferðir sem þessar gegn brottfalli eldri iðkenda og efla félagsanda.

5.1.1 Skipulagning

Stjórn og yfirþjálfari í samvinnu við foreldraráð ákveða ferðir erlendis. Foreldraráð getur haft frumkvæði að slíkri ferð en lokaákvörðun liggur hjá stjórn og yfirþjálfara. Allar ferðir eru farnar í nafni Fimleikadeildar UMFS. Aldurstakmark iðkenda í ferðir er 13 ára og miðast aldursmörk við fæðingarár en ekki fæðingardag. Iðkendur og/eða foreldrar þeirra skulu sjá um og standa straum af öllum kostnaði vegna ferða erlendis. 

Stjórn deildarinnar getur sótt um styrki fyrir kostnaði fararstjóra og iðkendur hjá bæjarfélagi, UMFS, UMFÍ, HSK eða öðrum styrktaraðilum og skal stjórnin leitast við að létta undir kostnaði iðkenda með styrkumsóknum.

Foreldrar/forráðamenn ófjárráða iðkenda þurfa að staðfesta þátttöku í utan-landsferðum með skriflegu samþykki sínu og fyrir þátttöku í fjáröflunum. Allir iðkendur 18 ára og eldri skulu jafnframt skila inn skriflegri staðfestingu á þátttöku í ferðinni og fjáröflunum vegna hennar. Sýnishorn af staðfestingu má finna í viðauka XI.

5.1.2 Fararstjórar

Tveir þjálfarar skulu að lágmarki fara með hópi iðkenda í ferð. Vegna þátttöku á mótum á vegum FSÍ (Norðurlanda- og Evrópumót og önnur mót á vegum FSÍ) skal deildin leitast við að greiða ferðakostnað tveggja þjálfara, enda séu þjálfarar jafnframt fararstjórar. Með ferðakostnaði er átt við flug og gistingu þá daga sem keppnisferð stendur. Foreldrar sem fara með hópi, hvort sem þeir starfa sem aðstoðarfararstjórar eða ekki, skulu sjálfir greiða allan ferða-kostnað.

Ef um sýningar- eða æfingaferð er að ræða greiðir hópurinn fyrir tvo þjálfara úr sameiginlegum fjáröflunarsjóði hópsins. Foreldraráð getur sótt um styrk til deildarinnar vegna þessa kostnaðar og skal beiðni um styrk berast stjórn a.m.k. þremur mánuðum fyrir brottför.

5.1.3 Fjáraflanir

Hópar geta í samvinnu við foreldraráð og stjórn haft sérstakar fjáraflanir vegna ferða erlendis. Allar fjáraflanir skulu vera í nafni Fimleikadeildar UMFS. Foreldraráð halda utan um fjáraflanir hópa vegna utanlandsferða en banka-reikningar eru stofnaðir á kennitölu deildarinnar með samþykki stjórnar og koma fram í bókhaldi hennar. Foreldraráðum er ekki heimilt að skuldsetja hópa vegna ferðalaga án samþykkis stjórnar deildarinnar. Einn fulltrúi úr foreldraráði ber ábyrgð á bankareikningi hópsins. 

Fjáraflanir skal bera undir stjórn deildarinnar og skal leitast við að fara ekki inn á fjáraflanir fimleikadeildar eða fastar fjáraflanir annarra deilda UMFS.

Fjáraflanir skulu vera sameiginlegar fyrir hópinn sé þess kostur og ágóði af þeim renna í sameiginlegan sjóð hópsins.  Ef um einstaklingsfjáraflanir er að ræða s.s. sölu á varningi, áheitum o.s.frv. skal eyrnamerkja þá fjármuni iðk-anda sérstaklega og þeir notaðir til að greiða ferðakostnað viðkomandi iðk-anda. Hætti iðkandi við ferð af einhverjum sökum skulu þeir fjármunir sem hann hefur safnað í nafni deildarinnar fyrir ferðinni dreifast jafnt á aðra 
iðkendur hópsins. Undantekning frá þessu verður einungis gerð við sérstakar aðstæður og með samþykki foreldrráðs og stjórnar. 

Fjáraflanir vegna utanlandsferða geta t.d. verið; sala varnings, áheit, útgáfa auglýsingabæklinga, útburður blaða, sýningar, mótahald o.fl.

6. Foreldrastarf

Stefnan er að foreldraráð séu starfandi a.m.k. við alla meistarahópa deildar-innar. Stjórnin stuðlar að stofnun foreldraráða. Hlutverk foreldraráða er að vera tengiliður iðkenda og forráðamanna þeirra við stjórn og þjálfara deildar-innar og styðja við það íþrótta- og félagsstarf sem fram fer hjá iðkendum.
Meginhlutverk foreldraráða er:

· Að standa vörð um hagsmuni iðkenda í meistarahópum.
· Að efla samskipti milli foreldra annars vegar og stjórnar deildarinnar og þjálfara hins vegar.
· Að stuðla að bættri vellíðan iðkenda meistarahópa í leik og starfi.
· Að stuðla að betri árangri í starfi meistarahópa.
· Að standa að baki meistarahópum við fjáröflun.
Sjá einnig umfjöllun um foreldraráð í kafla 1.3.2.5.
7. Fræðslu- og forvarnarstarf

Íþróttastarf er uppeldisstarf, þar læra börn og unglingar að fylgja settum regl-um og tileinka sér hollar lífsvenjur. Íþróttaþjálfarar hafa því mikilvægu uppeld-ishlutverki að gegna og eru fyrirmyndir barnanna í orði og í verki.

Fimleikadeild UMFS hefur mótað sér stefnu í fræðslu- og forvarnarmálum og hefur það að leiðarljósi að starfa samkvæmt stefnuyfirlýsingu ÍSÍ um forvarnir og fíkniefni. http://www.isisport.is/isinew/fyrirm/itarefni/Stefnuyfirlysing_um_forvarnir_og_fikniefni.pdf 

Ýmis gagnleg upplýsingarit um þennan málaflokk má finna á heimasíðu ÍSÍ: http://www.isisport.is/isinew/fyrirm/itarefni.htm og hvetjum við þjálfara til að kynna sér þá.

7.1 Hollir lífshættir

Árangur í íþróttum byggir ekki aðeins á góðri þjálfun heldur einnig góðum og heilbrigðum lífsháttum.  Næg hvíld og svefn, hollt mataræði, reglulegar mál-tíðir og næg vatnsdrykkja skipta máli til að ná þeim árangri sem stefnt er að.

Á æfingum benda þjálfarar á mikilvægi þessara þátta og hvetja iðkendur til að temja sér hollt mataræði, neyta reglulegra máltíða auk nægrar vatnsdrykkju. 

Einnig er bent á mikilvægi svefns en meðalsvefnþörf fullorðinna er talin um 7,5 klst. Börn og unglingar þurfa meiri svefn en fullorðnir. Besti mælikvarðinn á góðan svefn er að vakna úthvíldur og líða vel yfir daginn. Mikilvægt er að allir gefi sér tíma til nægrar hvíldar og leggja þjálfarar áherslu á það.

Þjálfarar skulu hvetja börn til að ganga eða hjóla á æfingar í stað keyrslu og vera þeim góð fyrirmynd þar.
Þjálfarar reyna að koma í veg fyrir þá þætti sem dregið geta úr heilbrigði og ber að varast, nokkrir þessara þátta verða taldir hér upp:

7.1.1 Álagsmeiðsl

Álagsmeiðsl eru algeng í íþróttum og lýsa sér sem bólgur í vöðvum, sinum eða sinafestingum. Álagsmeiðsl myndast vegna þess að iðkandi æfir á meira álagi en líkami hans þolir og það leiðir til vefjaskaða, bólgu og sársauka. Þannig getur myndast vítahringur sem erfitt er að losna úr. Til að varast álags-meiðsl er mikilvægt að vera í góðri grunnþjálfun, leggja áherslu á góða upphit-un og ein allra besta leiðin til að fyrirbyggja álagsmeiðsl er liðleikaþjálfun eða teygjur. Rétt uppbygging æfinga minnkar einnig hættu á álagsmeiðslum. Frekari upplýsingar um álagsmeiðsl og fyrirbyggjandi aðgerðir er að finna á:

http://www.doktor.is/Article.aspx?greinid=1174
7.1.2 Átröskun

Átröskun er alvarlegur sálrænn sjúkdómur sem getur valdið heilsutjóni. Átrösk-un er algengari meðal íþróttafólks en annarra og þá einkum í íþróttum þar sem líkamsvöxtur skiptir máli, t.d. í fimleikum, dansi og listdansi á skautum. Frekari upplýsingar um átröskun má finna á:
http://www.doktor.is/Article.aspx?greinid=1180, http://www.isisport.is/isinew/um_isi/Bæklingar/atroskun.pdf
7.1.3 Offita

Offita barna og unglinga er vaxandi vandamál á Íslandi. Offita á barns- og unglingsárum leiðir oft til offitu á fullorðinsaldri og er ávísun á fjölmörg heilsu-farsvandamál svo sem háþrýsing, sýkursýki, blóðfituraskanir ásamt óeðlilegu álagi á bein og liðamót auk sálrænna kvilla. Mikilvægur fyrirbyggjandi þáttur gegn offitu er hreyfing. Frekari upplýsingar um offitu og að halda líkamsþyngd í skefjum má m.a. finna á.

http://www.doktor.is/Article.aspx?greinid=289, http://www.doktor.is/Article.aspx?greinid=293, http://www.lydheilsustod.is/media/manneldi/annad/tekid_i_taumana.pdf
Þjálfarar hafa samráð við yfirþjálfara ef þeir telja ástæðu til að bregðast við aðstæðum iðkenda sem draga úr heilbrigði. Þjálfari er hvattur til að ræða málin við iðkenda ásamt yfirþjálfara. Þjálfari og yfirþjálfari eru hvattir til að bregðast við aðstæðum sem þeir telja alvarlegar með því að hafa samband við foreldra/forráðamenn iðkenda. 
7.2 Vinátta, virðing og samskipti

Í Fimleikadeild UMFS er lögð áhersla á vináttu, gangkvæma virðingu og góð samskipti. Einelti er ekki liðið. Mikilvægt er að iðkendum finnist íþróttaiðkunin skemmtileg og að þeim líði vel. Einnig er mikilvægt að þjálfarar hvetji iðkendur með jákvæðum hætti og að iðkendur hrósi hvor öðrum þegar vel er gert. Með félagsstarfi er stefna deildarinnar að byggja upp jákvæðan félagsanda, stuðla að vináttu og efla liðsanda auk þess að iðkendur hafi gaman af líðandi stund.

Mikilvægt er að öll virðing fyrir viðmælanda einkenni öll samskipti innan deild-arinnar, hvort sem um er að ræða samskipti milli eða innan stjórnar, þjálfara, iðkenda, foreldra/forráðamann iðkenda, styrktaraðila eða aðra samstarfsaðila.

7.2.1 Einelti

Einelti er síendurtekið ofbeldi þar sem einn eða fleiri níðast á eða ráðast ítrek-að á einhvern einstakling. Ofbeldið getur verið félagslegt, líkamlegt, efnislegt eða andlegt.

Félagslegt einelti: Einstaklingur er skilinn útundan. Einstaklingi er strítt, gert lítið úr honum eða gerðar særandi athugasemdir (svipbrigði, andvörp, eftir-herma o.fl.)
Líkamlegt einelti: Einstaklingi er hrint, sparkað í hann, hárreittur, klipinn o.s.frv. Einstaklingi haldið föstum eða lokaður inni.

Efnislegt einelti. Eigur viðkomandi (t.d. íþróttaföt, taska, skór eða föt) eru ítrek-að eyðilagðar, faldar eða teknar.

Andlegt einelti: Einstaklingur er þvingaður til að gera eitthvað sem stríðir gegn réttlætiskennd hans (t.d. girt niður um hann, hann þvingaður til að eyðileggja eigur annarra). Einstaklingur fær neikvæð SMS boð og hótanir.

Ef grunur um einelti vaknar:

1. Skal tilkynna það yfirþjálfara.
2. Yfirþjálfari og þjálfarar þolanda og gerenda fara yfir hvernig eineltið birtist og hvað sé til ráða.

3. Samband haft við foreldra/forráðamenn þolenda og gerenda.
4. Þjálfari ræðir við allan hópinn um mikilvægi góðra samskipta. Hópurinn semur sér reglur um samskipti sem verða einhvers konar samningur um samskipti milli iðkenda.

5. Ef ekki tekst að stöðva eineltið þarf að kalla eftir aðstoð frá fagaðilum.

Upplýsingar um einelti má nálgast hjá Samtökunum Regnbogabörn, http://www.regnbogaborn.is.

Þjálfarar reyna að koma í veg fyrir alla þá þætti sem dregið geta úr vináttu, virðingu og góðum samskiptum og ber að varast. Þjálfarar hafa samráð við yfirþjálfara ef þeir telja ástæðu til að bregðast við aðstæðum iðkenda sem draga úr vináttu, virðingu og góðum samskiptum. Þjálfari er hvattur til að ræða málin við iðkenda ásamt yfirþjálfara. Þjálfari og yfirþjálfari eru hvattir til að bregðast við aðstæðum sem þeir telja alvarlegar með því að hafa samband við foreldra/forráðamenn iðkenda. 
Ef foreldrar/forráðamenn verða varir við einelti utan fimleika sem gæti haft áhrif á fimleikaæfingum eða teygt sig þar inn eru þeir hvattir til að láta þjálfara vita til að þeir átti sig fyrr á því sem gæti verið að gerast og til að hægt sé koma í veg fyrir eða að taka strax á einelti ef það kemur upp.

Sjá nánar um viðbrögð við agavandamálum og brot á nemendareglum í kafla 2.4.
7.3 Vímuvarnir

Íþróttir og neysla áfengis, tóbaks eða annarra vímuefna fara ekki saman. Deildin hvetur þjálfara sína og iðkendur til að forðast öll þau efni sem dregið geta úr árangri þeirra í íþróttinni og skaðað heilsu þeirra. 

Þjálfarar eru fyrirmyndir iðkenda bæði í orði og í verki, deildin hvetur þjálfara til að standa vörð um þá miklu ábyrgð sem þeir bera gagnvart iðkendum t.d. með því að vanda val á efni á persónulegum heimasíðum sínum eða tak-marka aðgang að þeim. 

7.3.1 Reglur Fimleikadeildar UMFS varðandi vímuefni

1. Öll neysla áfengis, tóbaks eða vímuefna er bönnuð í tengslum við æfingar, keppnir og sýningar á vegum deildarinnar.

2. Reykingar eru bannaðar í íþróttahúsi Vallaskóla.

3. Deildin mun bregðast sérstaklega við neyslu iðkenda undir 18 ára aldri og verða foreldrar/forráðamenn undantekningalaust upplýstir um slíka neyslu.

4. Viðbrögð deildarinnar við brot á reglum þessum verða í formi tilmæla og ábendinga. Skili slík viðbrögð ekki árangri getur komið til tímabundis banns frá æfingum og/eða keppni.  Viðbrögð deildarinnar munu samt ávallt mótast af vilja til að aðstoða iðkanda við að laga sig að reglum og að hann haldi áfram að starfa innan deildarinnar.

8. Jafnréttismál
 Stefna deildarinnar er að gæta jafnréttis í starfi sínu. Hver einstaklingur á rétt á að vera metinn af verðleikum sínum, óháð uppruna, þjóðfélagsstöðu eða kyni. Allir iðkendur skulu hafa sama aðgang að aðstöðu, þjálfun og fjármagni. Þjálfarar eru metnir á grundvelli menntunar, reynslu og aldurs og endurspegl-ast það í launum þeirra. Aðrir þættir hafa ekki áhrif á þau.
Æfingar hjá iðkendum eru í fyrstu ekki kynjaskiptar en frá 7-8 ára aldri eru æfingar kynjaskiptar til að mæta mismunandi þörfum drengja og stúlkna.  Það er þó ekki skylda að vera með kynjaskiptar æfingar og hægt er að bjóða upp á æfingar í blönduðum hópum (s.k. mix-hópum) ef það þykir henta betur.

Mikill meirihluti iðkenda eru stúlkur en drengjum hefur farið fjölgandi og er metnaður til að fjölga þeim og halda þeim lengur. 

Stefna skal að því að hafa bæði kven- og karlkynsþjálfara og skulu kjör þeirra vera þau sömu fyrir sömu störf að því gefnu að menntun og reynsla sé sú sama. Eins og staðan er núna eru allir þjálfar kvenkyns en æskilegt væri að fá karlkyns þjálfara fyrir drengi . Því miður hefur það ekki reynst unnt nema til skamms tíma síðustu ár.

Stefna deildarinnar er að í stjórn séu bæði karlar og konur til að tryggja að raddir beggja kynja heyrist við stjórnun deildarinnar.

9. Umhverfismál og umgengni

9.1 Umhverfismál

Mikilvægt er að allir gangi vel um umhverfi sitt. Í allri starfsemi deildarinnar skal forðast eftir megni að valda mengun af einhverju tagi s.s. hljóð-, loft- eða vatnsmengun. 
Stefna deildarinnar í umhverfismálum er að:

· Hvetja iðkendur til að ganga eða hjóla á æfingar. 

· Hvetja til sparnaðar í keyrslu á æfingar og mót utan Selfoss með því að sameinast í bíla.

· Bílvélar skal stöðva á meðan beðið er eftir iðkendum.
· Ruslafötur séu til staðar á áberandi stöðum á æfingum og mótum.
· Tiltekt fari fram í sal eftir mót.
· Einnota flöskur og dósir séu flokkaðar og skilað í endurvinnslustöðvar.
· Hvetja til vatnsdrykkju úr margnota drykkjarbrúsum.
· Takmarka notkun einnota áhalda og umbúða eins og hægt er í veit-ingasölu.
9.2 Umgengni

9.2.1 Húsreglur í íþróttahúsi
Íþróttahús Vallaskóla er í eigu sveitarfélagsins Árborgar og ber iðkendum að hlíta þeim reglum sem starfsfólk setur um umgengni í húsinu. Þær eru eftirfarandi auk nokkurra reglna frá deildinni:

1. Nemendur bíða í klefa sínum þar til þjálfari kemur og sækir þá.
2. Nemendur og þjálfarar ganga styrtilega um húsið. Rusli skal hent í ruslafötur sem staðsettar eru í sal, anddyri og klefum.
3. Nemendur og þjálfarar hjálpast að við að ganga frá áhöldum eftir æfingar. Öll áhöld eiga að fara á sinn stað.

4. Óskilamunir fara til húsvarðar.

5. Notkun tyggigúmmís er ekki leyfð í húsinu.

6. Notkun gsm-síma er ekki leyfð í klefum.
7. Ekki skal fara inn á útiskóm, þeir skulu geymdir í anddyri

8. Áhorfendur eiga ekki að leika sér í salnum.
9. Fylgja skal fyrirmælum starfsfólks í húsinu.

10.  Neysla tóbaks og áfengis er með öllu óheimili bæði innandyra sem utan.

9.2.2 Umgengni í Tíbrá félagsaðstöðu UMFS

Tíbrá er félagsaðstaða UMFS og þar eiga allar deildir félagsins skáp sem þær geta geymt gögn í og einnig á hver deild pósthólf. Stjórn Fimleikadeildar fund-ar í Tíbrá, foreldraráð geta fundað þar, þjálfarafundir eru haldnir þar og einnig geta þjálfarar og nýtt húsið undir skemmtikvöld með iðkendum.  Einnig hefur 
deildin verið með námskeið þar og fengið þar gistingu fyrir lið sem koma á mót eða æfingar hjá deildinni. Tíbrá er sameign okkar allra og eru allir félagar í Fimleikadeildinni beðnir um að ganga þar um af virðingu og umhyggju eins og um heimili þeirra væri að ræða. 

Skila skal Tíbrá þ.m.t. eldhúsi í sama ásigkomulagi og það var í þegar komið var að því:

· Raða borðum og stólum.
· Setja óhreint leirtau í uppþvottavél og ganga frá hreinu leirtaui og borð-búnaði á rétta staði.
· Taka saman allt rusl.
· Sópa gólf ef þarf.
· Loka gluggum.
· Slökkva ljós.
· Setja öryggiskerfi á.
· Læsa útidyrahurð.
· Ef tjón verður á húsinu eða munum skal það tilkynnt til framkvæmda-stjóra UMFS.
Reykingar og neysla áfengis eru með öllu óheimilar í húsinu, sem og á íþróttasvæðinu öllu.

9.2.3 Nemendareglur

Nemendareglum er dreift í upphafi hvers vetrar til allra iðkenda.

1. Nemendur mæti stundvíslega og séu tilbúnir í fötum þegar tíminn hefst.

2. Nemendur bíði stilltir inni í klefa þar til þjálfari sækir þá.

3. Nemendur mæti snyrtilega til fara, án allra skartgripa og úra. Þeir sem hafa sítt hár hafi teygju eða spennu í hárinu. Hægt er að geyma verð-mæti í afgreiðslunni en við mælum ekki með að þau séu meðferðis.

4. Nemendur fari út úr salnum strax að lokinni æfingu og gæti þess að skilja engan fatnað eftir inni í sal

5. Nemendum er stranglega bannað að vera með tyggjó eða annað sælgæti í tímum. Leyfilegt er að vera með vatnsbrúsa inni í sal.

6. Mikilvægt er að vera duglegur að mæta á allar æfingar til að hægt sé að vinna að settum markmiðum.

7. Foreldrum/forráðamönnum er ekki heimilt að horfa á æfingar þar sem það truflar kennsluna og æfingar barnanna. Foreldrum verður þó boðið að horfa á eina æfingu fyrir áramót og eina æfingu eftir áramót til að sjá hvað börnin eru að fást við.

10. Ágrip af sögu deildainnar

Fimleikadeild UMFS var stofnuð 7. september 1987 og voru stofnfélagar 37. Helsti hvatamaður að stofnun deildarinn var Garðar Garðarsson, hann var jafnframt fyrsti formaður deildarinnar. Aðrir í fyrstu stjórn deildarinnar voru Jón Ágúst Jónson gjaldkeri, Hrafnhildur Sigurgeirsdóttir, Katharina Snorradóttir, María Óskarsdóttir og Jón Finnur Ólafsson.  Fyrstu þjálfarar deildarinnar voru Ásdís Ásgeirsdóttir og Bryndís Kristjánsdóttir 1987, nemar í ÍKÍ og frá 1988 Dröfn Guðbjörnsdóttir og Magnús Arnar Garðarsson.
Aðra stjórn deildarinnar sem kjörin var 12. október 1988 skipuðu Jón Ágúst Jónsson formaður, Ólína Jónsdóttir, Þórdís Kristjánsd., María Óskarsdóttir, Garðar Garðarsson, Jón Finnur Ólafsson og Katharina Snorradóttir.
Í fundargerðarbókum má sjá að á fyrsta Landsmóti UMFÍ sem deildin tók þátt í árið 1990, þar sem keppt var í áhaldafimleimum, voru 9 keppendur frá deild-inni: Olga Bjarnadóttir, Guðrún Ásta Garðarsdóttir, Katrín Guðjónsdóttir, Margrét Unnur Sigtryggsdóttir, Helga Guðmundsdóttir, Guðný Ólafsdóttir, Guðný Ósk Vilmundardóttir, Ester Ýr Jónsdóttir og Svanhildur Ólafsdóttir.

Fimleikamaður ársins hefur verið kjörinn frá árinu 1989. Reglan var að fim-leikamaður ársins var kjörinn að vori eftir að keppnistímabilinu lauk. Þetta fyrirkomulag þótti síðan óhentungt þar sem deildin þurfti að tilnefna fimleika-mann ársins til UMFS og Árborgar fyrir áramót ár hvert og fékk viðkomandi viðurkenningar frá þeim áður en hann hlaut viðurkenningu frá Fimleikadeild-inni. Til að kjör fimleikamanns ársins væri fyrst tilkynnt á atburði hjá deildinni og hann fengi fyrstu viðurkenningu sem slíkur frá henni þótti rétt að kjósa fimleikamann líðandi árs í desember og veita honum viðurkenningu á jóla-sýningu þar sem allir iðkendur, foreldrar/forráðamenn og aðrir velunnarar deildarinnar eru saman komnir. Fimleikamaður ársins er nú kjörinn fyrir liðið almanaksár en ekki fyrir liðið keppnistímabil. Kjör samkvæmt þessu fyrirkomu-lagi var fyrst í desember 2006. 

Eftirtaldir aðilar hafa verið kjörnir fimleikamaður ársins:
2006 Bergþóra Kristín Ingvarsdóttir (skv. nýju fyrirkomulagi)
2006 Linda Ósk Þorvaldsdóttir
2005 Bergþóra Kristín Ingvarsdóttir
2004 Hrafnhildur Björk Guðgeirsdóttir
2003 Arna Hjartardóttir
2002 Hrafnhildur Björk Guðgeirsdóttir
2001 Linda Ósk Þorvaldsdóttir
2000 Hildigunnur Sveinsdóttir
1999 Ragnheiður Magnúsdóttir
1998 Daníel F. Daníelsson
1997 Daníel F. Daníelsson
1996 Daníel F. Daníelsson
1995 Helga Þórlaug Jónsdóttir
1994 Silja Hrund Einarsdóttir

1993 Ása Ninna Pétursdóttir
1992 Ása Ninna Pétursdóttir
1991 Olga Bjarnadóttir
1990 Olga Bjarnadóttir
1989 Steinunn H. Smáradóttir (nú Steinunn H. Eggertsdóttir)
Meðal fastra atburða deildarinnar er Minningamót, en mótið er haldið til minn-ingar um Magnús Arnar Garðarsson þjálfara f. 9. apríl 1970 sem lést í umferðaslysi þann 6. maí 1990. Foreldrar hans, Garðar Garðarsson og Valborg Signý Árnadóttir, gáfu 3 bikara sem afhenda skyldi þeim einstakling-um sem skarað hafa fram úr það árið. Fyrsta Minningamótið var haldið 1. des-ember 1990. Fyrstu árin var það haldið í desember en færðist síðan yfir í að vera uppskeruhátíð í lok keppnisársins og í staðin tekin upp Jólasýning í desember. 

Fimleikadeildin fagnar 20 ára afmæli í haust og er verðugt að gott starf liðinna ára sé rammað inn með handbók sem þessari og viððurkenningu á að deildin sé Fyrirmyndarfélag ÍSÍ. Megi starf deildarinnar halda áfram að auðga mannlíf og bæta lífskjör barna og unglinga í Árborg og nágrenni.

